
SURAT PEKELILING AM BILANGAN 2 TAHUN 2012

SERANTA AWAM ATAS TALIAN
(ONLINE PUBLIC ENGAGEMENT)
BAGI SEBARANG CADANGAN BARU ATAU PINDAAN
UNDANG-UNDANG

TUJUAN

1.  Surat Pekeliling Am ini bertujuan untuk memaklumkan kepada
agensi-agensi Kerajaan Persekutuan supaya mengadakan seranta
awam atas talian (online public engagement) bagi semua draf
cadangan baru atau pindaan undang-undang (termasuk undang-
undang kecil, dasar, peraturan, dan lain-lain), tidak kira sama ada
cadangan baru atau pindaan tersebut perlu dibentangkan di
Parlimen ataupun tidak.

LATARBELAKANG

2. Dalam mendukung prinsip-prinsip yang berkaitan dengan
ketelusan dan kesaksamaan bagi pelaksanaan sesuatu undang-
undang, adalah wajar input dan pandangan daripada semua pihak
yang berkaitan diperoleh terlebih dahulu.



3. Ini adalah untuk memastikan elemen ketelusan dalam
pelaksanaan undang-undang di Malaysia supaya undang-undang
yang bakal dikuatkuasakan boleh diterima pakai dan seterusnya
mengelakkan konflik dan salah faham di kalangan rakyat. Ini juga
akan memberikan keyakinan yang tinggi kepada pelabur asing dan
tempatan serta organisasi antarabangsa berhubung proses
pelaksanaan sesuatu undang-undang di negara ini.

4. Inisiatif ini juga boleh mewujudkan ruang persaingan yang
lebih telus, adil dan kompetitif dalam konteks perniagaan di
Malaysia, di samping membuka ruang kepada rakyat untuk
mengemukakan pandangan dan input membina bagi memastikan
undang-undang yang bakal diperkenalkan dapat dilaksanakan
dengan berkesan.

5. Selain itu, ini akan membantu Kerajaan dalam meningkatkan
kualiti undang-undang yang bakal dilaksanakan dengan mengambil
kira implikasi daripada pelaksanaan undang-undang tersebut dari
peringkat awal lagi.

PELAKSANAAN

6. Carta alir bagi pelaksanaan inisiatif ini adalah seperti di
Lampiran I, yang meliputi 2 Peringkat:

Peringkat 1: Pandangan Awal

6.1 Peringkat ini merupakan peringkat pengumpulan
makiumat dan pandangan berkenaan sesuatu cadangan
baru atau pindaan undang-undang, dasar atau peraturan
yang akan diperkenalkan atau dilaksanakan oleh
Kerajaan.

6.2 Kementerian hendaklah memaparkan pada Ilaman
sesawang masing-masing konsep cadangan atau
pindaan tersebut untuk tempoh minimum 14 hari,

bagi mendapatkan maklum balas serta pandangan
umum.




6.3

6.4

Seterusnya, Kementerian hendaklah mengumpulkan
maklium balas dan pandangan dalam tempoh 5 hari bagi
tujuan analisa dan perincian supaya dapat dimuatkan ke
dalam draf cadangan baru atau pindaan undang-undang,
dasar atau peraturan yang sedang digubal.

Walau bagaimanapun, Peringkat 1 ini tidak perlu

dilaksanakan sekiranya Kementerian telah

mempunyai mandat atau arahan vang jelas

(contohnya keputusan Mesyuarat Jemaah Menteri)
supaya menyediakan cadangan baru atau pindaan
undang-undang, dasar atau peraturan.

Peringkat 2: Paparan Draf Cadangan Baru / Pindaan

6.5

6.6

6.7

Draf cadangan baru atau pindaan undang-undang, dasar
atau peraturan yang telah siap digubal hendaklah
dipaparkan di laman sesawang Kementerian sebelum
diangkat untuk diluluskan bagi tujuan pelaksanaan.
Tempoh minimum_ 14 hari diberikan kepada
masyarakat umum untuk mengemukakan maklum balas
terhadap draf cadangan tersebut.

Seterusnya, Kementerian hendaklah mengumpulkan
maklum balas dan pandangan dalam tempoh 5 hari bagi
tujuan analisa dan perincian supaya makium balas dan
pandangan tersebut dapat dirumuskan. Contoh

ringkasan maklum balas adalah seperti di Lampiran Il.

Bagi memastikan ketelusan dan keterbukaan di pihak
Kerajaan, Ringkasan Maklum Balas hendaklah

dipaparkan di laman sesawang Kementerian untuk

tempoh minimum 14 hari lagi. Walau bagaimanapun,

proses ini tidak menghalang proses berikutnya untuk
dilaksanakan serentak.



PENGECUALIAN

7. Sebarang draf cadangan baru atau pindaan undang-undang
yang berkaitan dengan keselamatan dan kedaulatan negara
dikecualikan daripada mengguna pakai surat pekeliling ini.

TARIKH BERKUATKUASA

8.  Peraturan ini berkuat kuasa mulai tarikh Surat Pekeliling Am
ini dikeluarkan.

9. Peraturan ini adalah terpakai untuk tempoh maksimum 2

tahun, ataupun sehingga pekeliling baru yang berkaitan dengan

“seranta awam atas talian” dikeluarkan sebelum tempoh 2 tahun
tersebut tamat.

“BERKHIDMAT UNTUK NEGARA”

(TAN SRI SIDEK HASSAN)




Lampiran|
Carta alir pelaksanaan seranta awam atas talian

Langkah 1 (sekiranya perlu) Langkah 2
Pandangan awal Paparan dra

: Memaparkan Memaparkan
Memaparkan : i
Pengumpulan | deraf Pengumpulan ringkasan
konsep I
maklumbalas | peraturan/akta/ maklumbalas maklumbalas
cadangan ¥ )
dasar (Lampiran 1}

5 minima minima minima

| 14 Hari 14 Hari 14 Hari

' b Proses seterusnya
! :‘ boleh dilaksanakan

_________

pm - Contoh : /"J_"'__"'____'l Contoh: ~
p =Y NS R RN

: |
: Berapakan gaji minima yang : : |
| munasabah?: I ' | “Kergjaan sedang dalam usaha untuk merangka |
I A RM500.00 I | 1 garispanduan bagi memperkenalkan gaji minima bagi :
I B. RMS800.00 I I semua sektor. Deraf garis panduan tersebut adalah i
: C. RM1,000.00 I : seperti di___. Deraf ini akan dipaparkan selama 7 hari
1 D RM1,200.00 : .| bagitujuan mendapatkan maklumbalas umum” I
: !

Lampiran |l
Ringkasan Maklumbalas:

\- Umum

K “Gaji minima seharusnm K Cuepacs: Gaji min RM950 \

Pemain Industri/persatuan

membezakan antara pekerja * Persatuan kawalan keselamatan: Banyak

asing dan rakyat tempatan” syarikat  keselamatan tak mampu
* “Gaji Minimum RM900 Bagi menampung gaji minima RM900.

Sektor Swasta”

* “Pembantu  rumah  dan
security guard: RM800”
* “Bagus cadangan Kerajaan

\_ AN /

Ringkasanini akan dipaparkan selama minima 14 hari




